
Hyrje

Sektori i energjisé né Kosové luan njé rol jetik né zhvillimin ekonomik té vendit. Qasja né njé
rrjet té géndrueshém elektrik éshté thelbésore pér prosperitetin e bizneseve. Megjithaté,
bizneset pérballen me sfida té ndryshme kur pérpigen té kygen né rrjet. Kéto sfida ndryshojné

varésisht nése kompanité jané prodhues ose konsumatoré té energjisé.

Sistemi i shpérndarjes sé energjisé rregullohet nga Zyra e Rregullatorit té Energjisé, e cila
autorizon KEDS-in té investojé deri né 20 milion euro né vit pér pérmirésime dhe zgjerime té
rrjetit té shpérndarjes. Nje nga arsyet pse kjo shume éshté vendosur ka té béjé me kufizime té
kapaciteteve té brendshme té KEDS qé té realizojé projekte né vleré mé t€ madhe se kjo shumé
(péraférsisht). Né anén tjeter edhe nése investimet kalojné njé shumé té konsiderueshme nga ky
aprovim (rreth 20 mil Euro), potencialisht do té mund té ndikojné qé tarifat e energjise elektrike

té rriten, gjé qé do té kishte ndikim te konsumatorét.

Stidat shfagen vecanérisht pér bizneset qé pérpigen té krijojné ose té zgjerojné kapacitetin e

prodhimit né objekte té reja. Né varési t€ vendndodhjes sé tyre:

e Disa biznese kané qasje relativisht t€ lehté né rrjet — kur vendndodhja éshté favorshme.

e Disa biznese duhet té béjné investime té konsiderueshme né infrastrukturén e rrjetit
elektrik, si¢ jané zgjatja e linjave t€ energjisé ose ndértimi i nénstacioneve, pér té

pérmbushur nevojat e tyre pér energji elektrike — kur vendndodhja éshté e pafavorshme.

Kjo ka cuar né njé situaté ku kompanité bartin barrén e pérmirésimit dhe zgjerimit té rrjetit me
shpenzimet e tyre, pa u kompensuar pérmes tarifave té energjisé. Ndérkohé, projektet e

ngjashme té zgjerimit t€ rrjetit té realizuara nga KEDS pasqyrohen né tarifat e konsumatoréve.

Adresimi i kétij problemi do té kérkojé njé rishikim té ményrés se si financohen investimet pér
zgjerimin e rrjetit, pasi sistemi aktual i vé bizneset e reja dhe ato ekzistuese qé kérkojné té rrisin
kapacitetet prodhuese né disavantazh, duke penguar rritjen dhe konkurrueshmériné e tyre né

Kosoveé.

Prandaj, ky raport synon té theksojé sfidat kryesore me té cilat pérballen bizneset né kygjen né
rrjet té energjisé né Kosové, si dhe té propozojé disa zgjidhje praktike pér té lehtésuar kété proces.
Edhe pse ky raport fokusohet mé shumé né sfidat e kygjes né rrjetin e distribucionit, poashtu
paraget edhe kérkesat dhe shqetésimet e ngritura nga bizneset lidhur me kygjen né rrjetin e

transmisionit.

Pavarésisht pérpjekjeve té institucioneve pérgjegjése né ndryshimin e kornizés ligjore dhe ngritjes
sé efikasitetit, disa nga barrierat e natyrés administrative dhe mungesa e qartésisé dhe unifikimit

té kornizés ligjore vazhdojné t€ pengojné investimet e reja dhe njé klimé té mire té té bérit biznes.



Raporti pérmban rekomandime konkrete pér lehtésimin e kycjes né rrjet dhe ofron disa
propozime pér ndryshim té politikave, me theks té vecanté né krijimin e njé qasje mé té
koordinuar dhe té unifikuar mes té gjithé akteréve relevant té kétij sektori.

Sektori i energjisé né Kosové

Sistemi i energjisé elektrike né Kosové pérfshin gjenerimin, transmetimin dhe shpérndarjen e
energjisé. Zyra e Rregullatorit pér Energji (Rregullatori) monitoron zhvillimin e sistemit,

licencimin e kompanive dhe rregullon ¢gmimin pér konsumatorét fundoré.

KOSTT-i, né pronési té Kuvendit té Kosovés, éshté pérgjegjés pér transmetimin dhe
menaxhimin e rrjetit, ndérsa KEDS-j, si operator privat, merret me shpérndarjen e energjisé.
Ndérkaq, ndér 7 furnizuesit e licencuar té energjisé, KESCO ka obligimin e shérbimit publik pér

furnizim, i pércaktuar nga Rregullatori.

Pérmes Programit té saj pér vitet 2021-2025, Qeveria ka komunikuar vizionin pér sigurimin e
furnizimit té géndrueshém me energji pér qytetarét dhe ndérmarrjet, duke pérmirésuar

menaxhimin e kapaciteteve ekzistuese dhe duke ndikuar pozitivisht né mjedis.

Strategjia e Energjisé e Kosovés synon njé sektor té géndrueshém té energjisé dhe té integruar né
tregun Pan-Evropian, duke rritur besueshmériné dhe siguriné e furnizimit pérmes modernizimit

té rrjetit, investimeve né kapacitete té reja dhe sigurisé sé furnizimit.

Pér té arritur objektivat strategjike si mé sipér, éshté planifikuar 1) té rritet fleksibiliteti i sistemit;
2) té modernizohet rrjeti dhe té zvogélohen humbjet né rrjet; 3) té béhet revitalizimi i kapaciteteve
ekzistuese pér prodhimin e energjisé elektrike dhe investimet né kapacitete té reja, dhe 4) té

arrihet siguria kibernetike e sektorit t€ energjisé.



Narrativat nga bizneset

Pjesa né vijim e raportit pérmbledh disa pérshkrime nga bizneset lidhur me pérvojat e tyre me

kygjen né rrjet té energjisé.

PJESA 1

Si shembull, njé kompani ka treguar se, si rezultat i mungesés sé kapacitetit t€ mjaftueshém me
energji né zonén ku kané hapur fabrikén, kompania éshté obliguar té hapé, si investim privat,

njé kanal néntokésor né gjatési 3 km pér té marré furnizmin e nevojshém me rrymé. Aktualisht,
pér shkak se éshté rritur numri i banoréve té zonés dhe té gjithé jané kycur né até lidhje, fabrika
e késaj kompanie mé nuk furnizohet me rrymé té mjaftueshme nga lidhja té cilén e kané krijuar

vete.

NEé njé tjetér rast, pérmes aplikimit té paré né KEDS, kjo kompani kishte kérkuar njé fuqi té
njékohshme prej 420 kW dhe njé trafo me kapacitet prej 630 kVA. Pérderisa pélqimi i paré
elektroenergjetik (2022) u mor pér lidhje né tensionin 10 kV, kompania mé voné kérkoi revidim
té projektit pér shkak té pengesave né terren, si rruga e ngushté dhe prona private. Pélgimi u
revidua pér njé fuqi té instaluar prej 160 kVA dhe 120 kW, me lidhje afér fabrikés. Pér shkak té
nevojave pér rritje t€ kapacitetit, u kérkua sérish rritje né 420 kW, por projektet e propozuara
nga KEDS u konsideruan té parealizueshme nga té gjithé operatorét pérkatés, pér shkak té

kushteve teknike dhe terrenit té véshtiré.

Né kété moment, KEDS kishte ofruar té realizonte veté projektin me njé kosto prej 179,362.67€,

me c’rast té gjitha asetet e ndértuara do t'i transferoheshin KEDS-it si mjete themelore.

Si pérfundim, pér té adresuar problemin pérkohésisht, pér té arritur energjiné me fugqi té
nevojshme, kompania ka instaluar njé sistem té energjisé solare (300 kW), dy gjeneratoré (630
kVA; 100 kVA), si dhe duke shfrytézuar rrjetin e KEDS prej 120 kW.

NEé njé shembull tjetér, njé kompani ka informuar se pas zgjerimit té kapacitetit prodhues né
fabriké pér prodhim té ujit, ka kérkuar rritjen e furnizimit me energji nga 0.4 kV né furnizim
me 10 kV, pérmes njé kérkese drejtuar KEDS-it. Pér shkak té kufizimeve né kapacitetin e trafos
ekzistuese, kompania sugjeroi ndérrimin e trafos dhe té shtyllave té rrymés afér fabrikés, té cilat

jané vendosur gé nga vitet 1960 dhe shpesh krijojné probleme furnizimi gjaté erérave té forta.

KEDS miratoi vendosjen e njé trafoje afér fabrikés, por refuzoi propozimin e kompanisé pér té
ndértuar shtylla té reja prané fabrikés, duke sugjeruar furnizim nga njé distancé mé e largét, qé,
sipas kompanisé, do té kérkonte ndértimin e 50-60 shtyllave né terren malor dhe toké private.
Kompania propozoi njé alternativé qé pérfshinte vendosjen e 12 shtyllave né toké livadhi, ku



pronarét tashmé kishin dhéné pélqimin pér vendosjen e shtyllave. Si rezultat i mungesés sé
furnizimit t€ pamjaftueshém me energji, kompania ka humbur njé investim té majmé, qé do té
luante rol t&é madh né planet e saj pér té dyfishuar prodhimin dhe pér t€ hyré né tregun

evropian.

Ndérsa, njé kompani tjetér ka treguar se ka pasur véshtirési pér tre vite rresht né kompletimin e
dokumentacionit t€ nevojshém pér kygje né rrjet pér shkak té vonesave né marrjen e miratimeve
nga institucionet publike pérkatése. Né kété rast specifik, derisa afati pér kygjen i dhéné nga
KEDS po afrohet aktualisht, dokumentacioni éshté ende i pakompletuar pér shkak té kétyre
vonesave. Kjo gjé rrezikon té ¢ojé né ndryshimin e vendit té kygjes, pavarésisht investimeve té
médha té kompanisé né vendndodhjen aktuale. Njé tjetér problem éshté se komunat léshojné
leje pa konsultuar planin zhvillimor energjetik, duke rezultuar késhtu né mungesé kapaciteti né

pikén e kygjes dhe detyrimin e kompanive pér té béré investime shtesé.

PJESA 2

Si sfidé e paré, pérmes Ligjit Nr. 08/L-201 pér plotésim-ndryshimin e Ligjit Nr. 05/L-081 pér
Energjiné, té datés 9 gusht 2023, kérkohet qé ¢do marréveshje e kygjes duhet té jeté né pérputhje
me planet e Ministrisé s€¢ Ekonomisé, duke vendosur né prioritet interesin e shtetit pér ndértim
té kapaciteteve té reja gjeneruese nga burimet e ripértérishme té energjisé né prona publike, pér
té vendosur pastaj nése biznesi mund té fillojé prodhimin e energjisé né até piké specifike.
Bizneset e prekura nga ky ndryshim konsiderojné se njé gjé e tillé vé né piképyetje
géndrueshmériné e investimeve té tyre, dhe se aprovimi i kérkuar nga Ministria e Ekonomisé
zgjat kohén dhe kostot e zhvillimit, duke e béré ambientin e biznesit mé sfidues dhe mé pak

térheqés pér investitorét.

Njé tjetér ¢éshtje e ngritur gjaté forumeve sektoriale ka gené edhe mungesa e koordinimit mé té
miré mes Rregullatorit dhe KOSTT sa i pérket kygjes sé prodhuesve té energjisé né rrjet. Njé
pérfagésues i njé rrjeti té bizneseve njoftoi pér raste kur investitorét e huaj jané pérballur me
mungesé dokumentacioni té qarté dhe té ploté pér procedurat e autorizimit dhe kygjes. Kjo krijon

konfuzion, sidomos kur institucionet kané kérkesa kundérthénése.

Kompanité raportuan se kané hasur probleme me marrjen e autorizimeve, pasi Rregullatori
kérkonte marréveshje paraprake me KOSTT, ndérsa KOSTT kérkonte autorizim nga Rregullatori
pér té nénshkruar marréveshjen. Kjo ka nxitur kérkesén dhe rekomandimet nga bizneset pér

rregulla té garta dhe té unifikuara mes institucioneve.



Pérfagésues nga njé kompani tjetér gjithashtu raportuan pér probleme gjaté kygjes né kapacitete
té rritura. Fillimisht ishin informuar nga KEDS se mund té kycen né njé zoné té pérshtatshme,
por kur erdhi koha e kygjes, pas kryerjes sé investimit, KEDS njoftoi se nuk kishte kapacitet té
mjaftueshém né até linjé. Pér pasojé, kompania u detyrua té investojé veté né ndértimin e

kapaciteteve pércuese pér rreth 7 km pér té realizuar lidhjen.

aplikuesit shpenzojné deri né gjysmé milioni euro pér kompletim té dokumentacionit, pa pasur

siguri pér nénshkrimin e marréveshjes finale.

Kompanité kané propozuar riformulimin e procedurave ashtu gé ato té ofrojné mé shumé siguri
pér investitorét, duke sugjeruar qé marréveshja té lidhet me aplikuesin e paré, i cili pastaj do té

keté afat 2-vjecar pér té plotésuar kushtet.

Sqarimi nga Zyra e Rregullatorit té Energjisé

Né vijim té takimit té mbajtur né kuadér té KKEI/Forumiks, Rregullatori ka ofruar udhézimet
né bazé té Rregullés 03/2022 pér Procedurén e Autorizimit pér Ndértimin e Projekteve
Energjetike, e cila ka ndryshuar Rregullén paraprake. Sipas shpjegimit t€ dhéné, pér
procedurén e autorizimit pér ndértim té kapaciteteve té reja gjeneruese, duhet t€ ndigen hapat
né vijim:
a) Investitori merr informatén teknike nga KOSTT-i;
b) Investitori pajisjet me Vendimin pér Kushte Ndértimore nga organi kompetent, né
pérputhje me Ligjin pér Ndértim;
c) Investitori lidh marréveshjen pér Kycje me KOSTT, e cila e ka si parakusht pajisjen me
Vendim pér kushte ndértimore;
d) Investitori (Aplikuesi) dorézon né ZRRE aplikacionin pér pajisje me autorizim pér

ndértim, i cili pérfshin edhe marréveshjen e kygjes.

Pra, me kété u sqarua se investitori ka té drejté t€ aplikojé né ZRRE pér t'u pajisur me Vendim
pér Autorizim vetém pasi t€ kompletojé dokumentet e nevojshme, pérfshiré Vendimin pér

kushte ndértimore (lejen ndértimore) dhe marréveshjen pér kycje me KOSTT.

Koment nga zhvilluesit e sistemeve fotovoltaike

Nga instaluesit e sistemeve fotovoltaike, kemi marré input se 1) vonesat né vendime té¢ ZRRE-sé

dhe 2) mungesa e géndrimit t€ unifikuar pér dhénien e pélgimeve né nivel komunal, bén qé



procesi i martjes sé autorizimit pér ndértim té zgjatet 2-8 muaj, duke krijuar njé problem té

madh pér sektorin.

Njé nga kéto probleme éshté se disa komuna nuk léshojné pélgime pér projekte né ¢ati (kulme)
pér shkak té mos-aprovimit té hartave zonale. Problem tjetér éshté se kérkesa pér leje ndértimi,
statiké té detajizuar, pélqim elektroenergjetik, dhe leje mjedisore dallojné midis komunave si
Gjakova, Vitia, dhe Prizreni, ku mungojné udhézimer e qarta pér dokumentacionin e

nevojshém.

Zgjidhja e propozuar nga zhvilluesit éshté qé pér sistemet solare fotovoltaike (FV) deri né 200
kWh té mos kérkohet pélgim nga komunat, pasi kjo éshté kompetencé e KEDS-it - si¢ veprohet

pér sistemet FV rezidenciale deri né 7 kWh.

Sipas informacionit qé kemi, zhvilluesit jané takuar me Rregullatorin me c’rast ky i fundit éshté
zotuar té takohet me Asociacionin e Komunave té Kosovés, me géllim gé té vendosin njé

shabllon unik pér pélgimet mjedisore, pér pérdorim né té gjitha komunat.

Korniza regullatore pér kygjen né rrjet té shpérndarjes

Rregullatori ka nxjerré metodologjité qé rregullojné modalitetet e shpérndarjes sé energjisé
elektrike. Jané dy dokumente kryesore qé rregullojné kéto aspekte. I pari, Parimet pér
Pércaktimin e Tarifave pér Shfrytézim dhe Taksave pér Kycje né Sistemin e Shpérndarjes (2022)
(“Parimet”), dhe, i dyti, Metodologjia e Taksave té Kygjes té rrjetit t€ shpérndarjes (2022)
(“Metodologjia”).

Shpjegimet né vijim i referohen kryesisht kygjes né rrjet nga kompanité, jo domosdoshmérisht

edhe konsumatoréve shtépiaké.

Metodologjia pércakton taksat e kygjes pér dy kategori t€ ndryshme, sé pari, taksat pér kygje né
rrjet pér aplikuesit e ri né rrjetin ekzistues, sé dyti, taksat pér ngritjen e kapacitetit té shfrytézuesve
aktualé. Pér géllime té kétyre kategorizimeve, kapaciteti efektiv nénkupton kapacitetin ekzistues
né secilén piké té rrjetit, i cili mund té shfrytézohet nga aplikuesit pa cénuar kufizimet teknike té

operimit té rrjetit.

- Kategoria e paré, quhet kygje e cekét, pra, kygje e konsumatorit né rrjetin e shpérndarjes,
pa pasur nevojé pér zgjerim apo pérforcim té rrjetit ekzistues. Né kété rast, aplikuesi
mbulon vetém ato kosto té cilat shkaktohen nga krijimi i njé kygje té re né pikén mé té

afért e té pérshtatshme té kygjes.



- Ndérkaq, kategoria e dyté, e quajtur kygje e thellé, nénkupton kygjen né rrjet kur
kapaciteti ekzistues nuk mjafton pér nevojat e aplikuesit, e ka nevojé pér zgjerim apo
pérforcim té rrjetit. Né kété rast, aplikuesi do té mbulojé me shpenzimet e veta kostot e
aseteve t€ nevojshme pér kygje né pikén mé té afért té pérshtatshme té kygjes né rrjetin
ekzistues, taksén standarde pér shérbim té kygjes, taksén pér zgjerim té kapacitetit (vetém
pér pjesén e pérforcuar), si dhe taksén e punimeve pér ndértimin e rrjetit (né rastet kur

kéto punime i kryen KEDS.

Taksa e kygjes = Taksa standarde pér shérbim té kycjes + taksa pér kapacitet + taksa

indikative pér puné pér ndértimin e rrjetit

Ndérkaq, sipas Parimeve pér kycje né rrjet té shpérndarjes, taksat pér kygje té thella nuk
aplikohen né rast se pérforcimi né fjalé parashihet né Planin Zhvillimor té Rrjetit t&¢ KEDS-it té
aprovuar nga Rregullatori.! Megjithaté, nése investitori nuk mund presé pér implementimin
sipas planit zhvillimor, mund té paguajé veté pér rritjen e kapacitetit té rrjetit né ményré té

pérshpejtuar.

Né anén tjetér, paraqiten edhe raste kur nevojitet edhe zgjerimi i sistemit té transmetimit. Né kéto
raste, taksat do té aplikohen si pér rrjetin e shpérndarjes ashtu edhe pér até té transmetimit,
pérderisa KOSTT dhe KEDS do té koordinohen rreth shpérndarjes sé kostove.?

Parimet e pércaktimit té taksave t€ KEDS, rregullojné edhe ¢éshtjen e pérparésisé né rast se dy
apo mé shumé konsumatoré kérkojné té kygen né té njétén piké té kygjes. Né kéto raste, kur ka
shumé kérkesé pér pikén ku kapaciteti nuk éshté i mjaftueshém, apo ekzistojné pengesa tjera né
rrjet, atéheré KEDS i jep té drejté kygje aplikuesit té paré, ndérsa té dytit i propozon kygjen né njé
piké tjetér.>

Tutje, ky dokument ka paraparé edhe rastet ku pérfshihet edhe zgjerimi i sistemit té transmetimit
gjaté kygjeve té thella. Né kéto raste, taksat aplikohen pér té dy rrjetet, pérderisa operatorét e

sistemit koordinohen rreth shpérndarjes sé€ kostove.

Pér fund, KEDS duhet t'i propozojé Rregullatorit pér aprovim njé deklaraté pér taksa pér kycje té
llogaritura né pérputhje me Metodologjiné, njé heré né vit. Kjo i jep hapésiré pér ndryshimin e

nivelit té taksave po ge se paragitet nevoja.

Procedura pas kycjes dhe kompensimi i aseteve nga aplikuesit e rinj

" Parimet, Neni 12, para. 6; Metodologjia, Neni 12, para. 4.
2 Parimet, Neni 19.
3 Parimet, Neni 18.



KEDS na ka njoftuar se pas finalizimit té kygjes né rrjet, aplikuesi bart shpenzimet pér trafon dhe
linjén deri te objekti i tij. Ekziston mundésia pér kompensim té shpenzimeve pér asetet e reja (né

raste t€ kygjesh té reja), por jo pér ndértesat kolektive.

Lidhur me kompensimin e aseteve nga aplikuesit e rinj, Metodologjia parasheh se né rastet kur
asetet e kygjes té paguara nga aplikuesi i méhershém (i paré) pérdoren pér kygjen e njé aplikuesi
té ri, KEDS do té ngarkojé aplikuesin e ri me njé taksé pér vlerén e paamortizuar té aseteve dhe
pér kostot e kapitalizuara gé tejkalojné pjesén e mbetur té aseteve. Proporcionet e kostove do té
pércaktohen sipas kapacitetit té dakorduar mes pérdoruesve, ndérsa kompensimi do té realizohet
pérmes KEDS-it.*

Koment nga KEDS

Sipas piképamjes sé KEDS, sfida kryesore éshté koncentrimi i madh i bizneseve né pika té
caktuara, e qé krijon kérkesé té madhe pér energji, ndérsa investimet e KEDS nuk arrijné té
pérmbushin kété kérkesé né kohé. Plani investiv i KEDS aprovohet nga Rregullatori né
pérputhje me buxhetin e alokuar, por shpesh nuk aprovohet pér shkak té mungesés sé

kapacitetit zhvillimor.

Si perfundim, KEDS-i investon péraférsisht 20 milioné euro né vit né pérmirésime dhe zgjerime
té rrjetit. Ky kufi vendoset pér shkak té disa faktoréve. Njé ndér kéta faktoré ka té b&jé me
kapacitetet e kufizuara te KEDS-it pér té realizuar projekte qé e kalojné kété vleré. Edhe pse edhe
investimet shtesé dhe signifikante mbi kété vleré mund té ¢ojné deri tek rritja e tarifave, kjo nuk
duket té jeté arsyeja kryesore pse nuk ka investime shtese mbi 20 mil, pasi ge Rregullatori ka

reflektuar me zbritje té tarifave né muajin prill té vitit 2024.

Disa kompani, né varési té vendndodhjes sé tyre, e kané mé té lehté té lidhen me rrjetin ekzistues,
ndérsa té tjerat duhet té investojné né ndértimin e linjave té reja té rrjetit ose nénstacioneve pér té

pasur gasje né njé furnizim t€ mjaftueshém me energji elektrike.
Kjo situaté rezulton né njé sistem té dyfishté - paralel:

1. KEDS-i investon deri né 20 milioné euro né vit, me kosto té reflektuara né tarifat e
konsumatorit.
2. Bizneset jané t€ detyruara té investojné né zgjerimet e rrjetit pértej kétij kufiri, pa

reflektuar kéto investime né tarifa.

4 Metodologjia, Neni 16.



Né ményré efektive, kompanité jo vetém qé po financojné zgjerimet e rrjetit né ményré té pavarur,
por gjithashtu po konkurrojné me burimet dhe kapacitetin operativ té KEDS-it. Puna qé ata
kryejné - shpesh pérmes kontraktimit té zhvilluesve mé té vegjél - éshté paralele me até qé do té
bénte KEDS nése punésonte kontraktoré té jashtém pér t€ njéjtin géllim. Prandaj, nga

kéndveéshtrimi i kétyre bizneseve, kjo situaté aktuale duket e padrejté.

Rekomandimet

Pér adresimin e ¢éshtjeve té pérmendura mé sipér, Sekretariati i KKEI, pérmes forumeve
sektoriale dhe tematike, ka mbledhur rekomandime pér té lehtésuar procesin e kygjes né rrjet dhe
pér té trajtuar sfidat me té cilat pérballen bizneset. Kéto masa pérfshijné pérmirésime né
koordinimin institucional, reforma rregullatore dhe strategjike, si dhe zgjidhje konkrete teknike
dhe infrastrukturore. Rekomandimet kané pér géllim krijimin e njé ambienti mé té favorshém pér
investime, rritjen e transparencés dhe efikasitetit té procedurave, dhe lehtésimin e sfidave gé

pengojné kygjen e bizneseve né rrjetin e energjisé elektrike.
Rekomandime teknike

1. Rregullatori dhe operatorét e sistemit té koordinohen mes vete lidhur me kérkesat e
bizneseve pér kété ¢éshtje;
2. Operatorét e sistemit (KEDS dhe KOSTT) té mbajné konsultime pér plane zhvillimore me

palét e interesit, dhe kété ta raportojné saktésisht né raportet e publikuara pér planet.
Rekomandime lidhur me legjislacionin né fuqi

3. Té harmonizohet dhe unifikohet procedura e aplikimit pér kycje né rrjet t€ shpérndarjes

dhe transmisionit, né nivel lokal dhe nivel géndror;
Rekomandime konkrete — projekte

4. Krijimi i njé portali (harte) interaktive pér té paré pikat e mundshme pér kycje si dhe pér
ndértimin e kapaciteteve té reja gjeneruese.

5. Krijimi i njé one-stop-shop qé merret vetém me céshtjet e energjisé — ua lehtéson punén
bizneseve sidomos kur ka shpérputhje né korniza ligjore.

6. Draftimi i njé udhézuesi gjithpérfshirés pér bizneset lidhur me kycjen né rrjet, apo edhe
mé gjeré né sektorin e energjisé — kjo té realizohet pérmes formimit té njé grupi punues qé

do té punonte né kété drejtim.

Reforma rregullatore/strategjike



7. Komuna t'i mbulojé shpenzimet e ndértimit té infrastrukturés, kycjes né rrjet, dhe aseteve
té nevojshme né rast se e jep lejen ndértimore. Kéto kosto t'i faturohen komunés direkt
nga KEDS. Njé reformé e tillé do té inkurajonte legalizimin e objekteve té ndértuara,

gjegjésisht té dekurajonte ndértimin e objekteve pa leje.

8. Neése projekti/konsumatori ka ndikim té madh né ekonominé e shtetit, punésim etj.,
atéheré té aplikohet njéri nga kéto opsione:
a. Rregullatori ta pranojé koston e KEDS-it si investim ad hoc (si devijim prej planit
aktual zhvillimor); ose
b. Qeveria apo komuna pérkatése, ta marré pérsipér pagesén nése ajo piké e kycjes
nuk éshté né planin zhvillimor t€ KEDS-it; ose
c. TéDbéhen ndryshime rregullatore qé¢ mundésojné reflektimin e investimeve té béra
nga kompanité pér zgjerimin apo pérmirésimin e rrjetit elektrik né tarifén e
energjisé elektrike pér ato kompani. Kjo do t'u mundésonte kompanive qé té kené
pérfitime financiare nga investimet e tyre dhe do té nxisé mé shumeé angazhime né

pérmirésimin e infrastrukturés energjetike.

9. Trajtimibarabarté pér bizneset dhe Qeveriné né lidhje me kygjen né rrjetin e transmetimit:
KOSTT dubhet té trajtojé né ményré té barabarté kérkesat e Qeverisé dhe bizneseve pér
kygje né rrjetin e transmetimit, duke mos i dhéné pérparési Qeverisé. Ky parim i barazisé
do té rriste konkurrencén, do té siguronte qartési pér bizneset dhe do té€ shmangte vonesat

qé shkaktohen kur KOSTT pret pérgjigje nga Qeveria pér rezervimin e njé pike kygjeje.

